
Shravanamase Krishnaratrih

શ્રાવણમાસે કૃષ્ણારાત્રિઃ

શ્રાવણમાસે કૃષ્ણારાત્રિઃ દિશિ દિશિ વિકરતિ રાગં રે !
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે !! ૦

પ્રિયં વિના મે સદનં શૂન્યમ્ ।
તેન વિના કો હરતિ નુ દૈન્યમ્ ?

દામિનિ ! વિહરસિ સદા ઘનાઙ્કે, નૌમિ સુતનુ! તે ભાગ્યં રે!
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે !! ૧

રિમઝિમ રિમઝિમ મેઘો વર્ષતિ ।
તપ્તં ગાત્રં સોઽપિ ન શમયતિ॥

સ્વપ્ને નયતિ સુદીર્ઘા રજની, વ્યોમં વિના વિમાનં રે!
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે!! ૨

અહર્નિશં   મે હૃદયં વેલતિ ।
અન્તર્જ્વાલા સ્વૈરં ખેલતિ॥

યાહિ સુનયને! પ્રિયતમદેશં, બોધય વિગતવિમોહં રે !
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે !! ૩

પિવ- પિવ કુઞ્જે રટતિ ચાતકઃ ।
શ્રુત્વા તમાપિ ન સરતિ વઞ્ચકઃ॥

ચપલે! સફલઙ્કુરુ મે નયનં કુશલં પ્રેષય કાન્તં રે !
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે !! ૪

નિધાય હૃદયે કામિનિવાર્તામ્ ।
દૃષ્ટ્વા નવાઞ્ચ મન્મથયાત્રામ્॥

ઉપનય રાગિણિ! મે સન્દેશં, પૂરય વિરહિણિકાઙ્ક્ષા રે !
પૂર્વા પ્રવહતિ મન્દં મન્દં, હૃદિ હૃદિ જનયતિ કામં રે!! ૫

– લેખક- કેશવ પ્રસાદ ગુપ્ત

